
2026مئی 28گوجری نيوز بليٹن  
*********************** 

 يوه آکاشوانی  جموں  ہے  عبدلمجيد تے  نصرت تيں  خبر  سُنو۔ 
******************* 

HEADLINES 
۔ صدر  جمہوريہ  دروپدی  مرمو  نے  پوليس  ور  زور  دتو  ہے  جے  وے  زياده  عوام   ١

 دوس  تے  کمزور  طبقاں  غے  تئيں  حساس  بنيں۔ 
گا     2.0۔وزير  اعظم  نريندر  مودی  نے  پرگتی  ميٹنگ  مانہہ  سوچه  بهارت  مشن  ٢

 موثر  نفاز  ور  زور  دتو  ہے۔ 
۔ليفٹينٹ  گورنر  منوج  سنہا  نے  جموں  کشمير  مانہہ  جاری  نشہ  مُکت  ابهيان  غی   ٣

 پيش  رفت  غو  جائيزو  ليو  ہے۔ 
۔  بهارت  تے  چين  نے  سرحدی  علاقاں  مانہہ  امن  تے  سکون  برقرار  رکهن  ور   ۴

 اطمنان  غو  اظہار  کيو  ہے۔ 
****************** 

PREZ SIKKIM 
صدر  جمہوريہ  دروپدی  مرمو  نے  ملک  مانہہ  پوليس  ور  زور  دتو  ہے  جے  وے   

لوکاں  خاص  کر  خواتين،  غريباں  تے  بچاں  نال  معاملاں  مانہہ  زياده  عوام دوست تے   
حساس  ہے،  انُہاں  نے  کہيو  جے  پوليس  نانہہ  سائبر  کرائم ،  آن  لائين  دهوکہ  دهڑی   

وغيره  نال  نمڑن  واسطے  تيار  رہنو  چاہيے ۔صدر  نے  امُيد  ظاہر  کی  جے  سکم   
پوليس  تمام  جديد  ذريعاں  غو  استعمال  کرتا  واں  ان  مسلاں  نال  نمڑے  غی ۔امن۔و۔امان  

غی  صورتحال  برقرار  رکهن  غے  نال  نال  قدرتی  آفات  غے  دوران  سکم  پوليس   گا    
ر  نے  تعريف  کی ۔گاتنوک  مانہہ  منعقده  النکرن  پريڑ  غے  دوران  سکم   کردار  غی  صد

پوليس  نانہہ  باوقار  صدر  پوليس  کلر  سنگ  نوازن  تيں  بعد  اجتماع  سنگ  خطاب   
کررئی  تهيں۔صدر  غو  پوليس  کلر  غير  معمولی  خدمات ،  نظم۔وضبط  تے  ملک   غے   

تئيں  لگن  گا  استراف مانہہ  ملک  مانہہ  کسے  پوليس  فورس  نانہہ  دتو  جان  آلو  اعلی  
ويں  تے    15ترين  رسمی  اعزاز  ہے۔  سکم  يوه  ايواڈ  حاصل  کرن  آلی  ملک  غی 

شمالی  مشرق  تيں  تيجی  رياست  بن  گئی  ہے۔اس  دوران  سکيم  نانہہ  الاُس  غے  تحت   
   مکمل  طور  ور  خوانده  رياست

 قرار  دتو  گيو  ہے۔ 
******************* 

PM  PRAGATI 
غا  موثر  نفاز  غی  ضرورت  ور    2.0وزير  اعظم  نريندر  مودی  نے  سوچه  بهارت  مشن 

زور  دتو  تے  کہيو  جے  مشن  نانہہ  بُنيادی  ڈهانچہ  غی  تخليق  تيں  اگے  بدهنو  لوڑے   
تے  باقاعده  نگرانی  شہرياں  غی  شرکت  تے  بکه  بکه  فريقين  بشکار  ہم  آہنگی  غے   
ذريعے  بہتر  نتيجہ  نانہہ  يقينی  بنايو  چاہيے  ياه  گل  وزير  اعظم   مودی  نے  نويں    

ويں  پرگتی  ميٹنگ  غی  صدارت  کرتا  واں  کہی۔ميٹنگ  غے  دوران  وزير     51دلی  مانہہ 
  7ہزار  کروڑ  روپياں  غا 30اعظم  نے  ريلوے ،  بجلی  تے  سڑک  غا  شعباں  مانہہ  تقريباً 



رياستاں  مانہہ  کم  جاری    9نيادی  ڈهانچہ  گا  پروجيکٹاں  گو  جائيزو  ليو  جن  ور اہم  بُ 
 ہے۔

******************* 
EID UL AZHA 

عيدالاضحی جس  نانہہ  بقر عيد  وی  کہيو  جے ،  اج  ملک  غا  بکه  بکه  حصاں  مانہہ   
مزہبی  جوش۔وخروش  غے  نال  منائی  جارئی  ہے۔  لوک  عيدگاہاں  تے  بڑی  مسجد   

مانہہ  عيد  غی  نماز  ادا  کررہيا  ہيں ۔  دہلی  مانہہ  جامع  مسجد،  فتحپوری  مسجد  تے   
شاہی   عيدگاه  مانہہ  عيد  غو  بڑو  اجتماع  ہوو۔عيدلاضحی  حضرت  ابراہيم  غی  الله غا   
حُکم  ور  اپنا  بيٹا  غی  قربانی  دين  غی  ياد  مانہہ  منائی  جے۔  اس  موقع  ور  سخت   

حفاظتی  انتظامات  کيا  گيا۔  جموں  کشمير  مانہہ  عيد  گزشتہ  روز  منائی  گئی  تهی،  جد   
وی  بکه  بکه  علاقاں  مانہہ  عيد  غی  خوشی  جاری  ہيں۔صدر  جمہوريہ    کہ  اج 

دروپدری  مرمو،  نائيب صدر  سی پی  رادها  کرشنن  تے  وزير  اعظم  نريندر  مودی  نے   
 عوام  نانہہ  عيد  غی  مبارک  باد  پيش  کی۔ 

******************* 
CBSE MARKING 

مرکزی  وزير  تعليم  دهر  ميندر  پردهان  نے  کہيو  ہے  کہ  سی  بی  ايس  سی  غو  ننو   
آن  اسکرين  ماکنگ  سسٹم  شفافيت  بدهان  واسطے  شروع  کيو  گيو  ہے۔  نوی  دہلی   

مانہہ  سی  بی  ايس  ای  حُکام  غے  نال  ميٹنگ  تيں  بعد  ذرائع  ابلاغ  سنگ  گل  کرتا   
واں  انُہاں  نے  کہيو  کہ  ری  ايويليوايشن  پورٹل  مانہہ باندهے  آن  آلی  تکنيکی  خرابياں  

تے  طلبہ  غی  شکايات  نانہہ  دور  کيو  جے  غو۔  انُہاں  نے  دسيو  کہ  پہلی  بار    
کروڑ  اسکين  شده  صفحات  غی  جانب  آن  سکرين  مارکنگ  غے  ذريعے  کی    40تقريباً 

ام  تيں  طلبہ  اپنا  نمبرات  تے  جوابی  پرچاں  غی  اسکين  کاپی  آسانی   گئی۔  اس  نظ
 سنگ  ديکه  سکيں غا۔ 
******************* 

POONCH  CHABEEL  OP  SINDOOR 
پونچه  مانہہ  سيول  سوسائٹی  غا  ارکان  نے  آپريشن  سندهور  تيں  بعد  پاکستانی  گولہ   

باری  مانہہ  جاں  بحق  ہون  آلا  معصوم  بچاں ،  ويبو  بهارگو،  زيا، مريم  فاتمہ  تے   
زينب  غی  ياد  مانہہ  ڈونگس  پونچه  غا  مقام  ور  شبيل  غو  اہتمام  کيو۔اس  دوران   

لوکاں  تے  راه  گيراں  مانہہ  مٹهو  پانی  تقسيم  کيو  گيو  تے  مرحوم  بچاں  غا  ايصال   
ثواب  تے  امن  واسطے  دعا منگی  گئيں۔پروگرام  مانہہ  مقامی  باشنداں،  سماجی  کارکناں،  

نوجوان  رضاکاراں  تے  معزز  شہرياں  نے  شرکت  کی۔مقررين  نے  کہيو  کہ  سرحد  ور   
ن  آلی  گولہ  باری  نے  پونچه  غی  عوام  نانہہ  گہرو  دُکه  دتو  ہے،  جت  کئی  بے   ہو  

گناه  شہرياں  سميت  بچاں  غی  جان  گئی  تهی۔اس  بارے  گل  کرتا  واں  مقامی  لوکاں   
 نے  اس  طرح  کہيو۔۔۔۔۔۔۔۔۔۔۔۔ 

******************* 
LG  NASHA 

جموں  کشمير  گا  ليفٹينٹ  گورنر  منوج  سنہا  نے  جموں  کشمير  پوليس  تے  يو  ٹی   
نانہہ  ہدايت  کی  ہے  جے  وے  منشيات  دہشت  گردی  غا  ماحولياتی  نظام  غے    انتظاميہ 

خلاف  مزيد  سختی  برتيں ۔ايل۔جی  نے  لوک  بهون  سرينگر  مانہہ  کل  اک  اعلی  سطحی   
ميٹنگ  غی  صدارت  کرتا  واں  اس  وقت  چل  رہيا  نشہ  مُکت  جموں  کشمير  ابهيان    



غی  پيش  رفت  غو  جائيزو  ليو  تے  اس  مضبوط  انسداد  منشيات  طريقہ  کار  غی   
ضرورت  ور  زور  دتو۔انُہاں  نے  ڈی۔جی۔پی  نانہہ  اضافی  افرادی  قوت  تعينات  کرغے   
انسداد  منشيات  ٹاسک  فورس  نانہہ  مزيد  مضبوط  کرن غی  ہدايت  کی ۔  جموں  کشمير   

بهر  مانہہ  پوليس  تے  محکمہ  صحت  غے  زير  انتظام  چلن  آلا  نشہ  تيں نجات  تے   
بحالی  گا  مراکز  غی  تعداد   بدهان  غی  وی  ہدايت  دتی  گئی۔ايل  جی  نے  اسکول  تے   

اعلی  تعليم  غا  محکمہ  نانہہ  ياه  ذمے  داری  سونپی  جے  وے  نوجواناں  نانہہ  منشيات 
گا  استعمال  تيں  دور  کرن  غی  خاطر  کهيڈاں غا  مقابلہ  وغيره  گو  اہتمام  کريں۔    

******************* 
INDIA  CHINA  RELATIONS 

بهارت  تے  چين  نے  سرحدی  علاقاں  غی  صورتحال  غو  جائيزو  ليتا  واں  امن۔و۔امان   
برقرار  رکهن  ور  اطمنان  ظاہر  کيو  ہے۔ دواں  ممالک غے  بشکار  سرحدی  امور  ور   

ووں اجلاس بيجنگ  مانہہ  منعقد  ہوو۔ وزارت  خارجہ  غے  مطابق  35ورکنگ  ميکانزم  غو
گل  بات تعميری  تے  مستقبل  ور  مبنی  رئی ،  جس  مانہہ  سرحدی  انتظام،  ميکانزم  غی  

مضبوطی،  تے  سرحد  پار  تعاون  جيسا  معاملات  ور  تبادلہ  خيال  کيو  گيو۔  بهارتی  وفد   
نے  سرحدی  درياواں  تيں  متعلق  ماہرين  غا  اگلا  اجلاس  نانہہ  جلد  منعقد  کرن  ور    

تانجے  دواں  ممالک  غے  بشکار   رابطو  تے  تعاون  مزيد  مضبوط ہوسکے۔  زور  دتو   
******************* 

CUET  DATE  REVISED 
  2026نيشنل  ٹيسٹنگ  ايجنسی  نے  کامن  يونيورسٹی  انٹری  ٹيسٹ  اندر  گريجوٹ  

واسطے  امتحان  واسطے  نظر  ثانی  شده  امتحانی  تاريخ  تے  ايڈمٹ  کارڈ  جاری  کيا   
تاريخ  نانہہ  ويں    7تے  6تاريخ  تے  اگلا  مہينہ  غی 31ہيں ۔ہنُ  امتحان  اس  مہينہ  غی 

غا۔  واضع ره  جے  اس  امتحان  غی  تاريخ  عيدالاضحی  غی  وجہ  تيں  نوے  سرے  طے  
کی  گئی  ہيں ۔  اين  ٹی  اے  نے  دسيو  ہے  جے  آئينده  اتار  نانہہ  ہون  آلا  امتحان    

مانہہ  شامل  ہون  آلا  امُيداواراں  گو  ايڈمٹ  کارڈ  جاری  کردتو  گيو  ہے  تے  امُيد  وار   
غی  آفيشنل  ويب  سائيٹ  اين  ٹی  اے    

cuet.nta.nic.in 
 تيں  ڈاون  لوڑ  کرسکيں۔ 

******************* 
HIGHWAY 

جولائی  تيں  شروع  ہون  آلی  شری امرناته  جی  ياترا  تيں  پہلاں  لکهن  پور تيں    3
جموں  توڑی  قومی  شاہراه  ور پياوا  کهڈه  صاف  کرن  گو  کم  شروع  ہو  گيو  ہے۔  اس  

سلسلہ  مانہہ  کهڈاں  نانہہ  بهرن  غے  نال  نال  تازه  لُک  پان  کم  وی  شروع  کيو  گيو    
ہے۔قومی  شاہراں  غی  بهارتی  اتهارٹی  غا  ريجنل  افسر  آر ۔ايس  يادو  نے  قومی  شاہراه 

ور  جاری  تعميراتی  مرمت  لُک  پان  روشنی  تے  حفاظت  غے  متعلق  کماں  گو  جائيزو   
ليو  ہے۔انُ  غے  نال  پروجيکٹ  ڈائريکٹر  راجيو  کمار  تے  دوجا  عہديدار معائينہ  غے    

نال  تها۔نواں  تعمير  کيو وو  برنو ٹی  فلائی  اوور     وی  گڈياں  غی  آؤ  جائی    وقت 
واسطے  کهول  دتو  گيو  ہے۔ات  بولتا  واں  ريجنل  افسر آر  ايس  يادو  نے  اس  طرح   

 کہيو۔۔۔۔۔۔۔۔۔۔۔۔ 
******************* 
UDH  HIGHWAY 



ادهمپور  شہر  تيں  گزرن  آلی  پرُانی  قومی  شاہراه  ور  پياوا  کهڈا  پانی  غی  نکاسی  گو  
بند  نظام  تے  کهڈا  مانہہ  کهلو  پانی  گڈياں  لارياں  آلا  تے  پيدل  چلن  آلا  غے  نال  نال   
شہر  گا  لوکاں  واسطے  پريشانی  غی  وجہ  بنيں۔اس  نال  شہر  مانہہ  گڈياں  لارياں  غی   
نقل۔و۔حمل  مانہہ  دقت  تے  شاہراه  ور  حادثہ  پيش  آرہيا  ہيں ۔ات  کئی  گهنٹاں  توڑی    

جام  لگو ره  تے  اسکول  جان  آلا  بچاں  دفتر  جان  آلا  ملازماں  مريضاں  تے  ہنگامی   
 صورتحال  مانہہ  جان  آلی  گڈياں  نانہہ  دقت  ہو  رئی  ہے۔ 

******************* 
SPORTS  CONSULTANT 

وزارت  نوجوان۔و۔کهيڈ ، نيشنل  سپورٹس  ڈيجيٹل  ايکو  سسٹم  غے  تحت  نيشنل  سپورٹس  
فيڈريشن    مانہہ  آئی  ٹی  کنسلٹنٹ  تعينات  کرے  غی،  تانجے  کهيڈ غا  نظام  نانہہ    

کامن  ويلته  گيمز  غی  تياری  بہتر  وے۔  کهيڈ  بارے   2030مضبوط  بنايو  جاسکے  تے  
وزير  منسکُه  ماندويہ  نے  کہيو  کہ  اس  قدم  تيں  مُقابلاں  غی  منصوبہ  بندی،  قومی    

 کوچنگ  کيمپ،   
کهيڈارياں  غی  شرکت  تے  ديگر  انتظامی  امور  نانہہ  مزيد  موثر   بنايو  جے  غو۔وزارت  

غا  نفاز  تے  غے  مطابق،  تربيت  يافتہ  آئی  ٹی  کنسلٹينٹ   فيڈريشن  نانہہ  ڈيجيٹل  نظام   
رابطہ  کاری  مانہہ  مدد  فراہم  کريں  گا۔جس  سنگ  کهيڈارياں  غو  ڈاٹو،  شيڈيول  تے    

 منظوری غا   عمل  مانہہ  بہتری  آئے  غی۔ 
***************** 


